
Меѓ ународен ден на
хоспис и палијативна
грижа

Палијативна грижа е пристап кој го
подобрува квалитетот на живот на
пациентите и нивните семејства, кои
се соочуваат со проблеми поврзани
со животно-загрозувачка болест,
преку превенција и ослободување
од страдање, што подразбира рано
откривање и третман на болката и
другите симптоми, физички,
психосоцијални и духовни. – WHO



Повеќе милиони луѓе во светот умираат
во неконтролирано страдање.

Околу пет милиони луѓе умираат секоја
година од канцер, на кои
особено им е потребна палијативна
грижа. 

И во развиените, и во
земјите во развој, луѓето живеат и
умираат со : неконтролирана
болка, неконтролирани физички
симптоми, неконтролирани
психолошки и емоционални проблеми ,
во страв и осаменост.



Потребите за палијативна грижа се се поголеми
и во нашата држава, во тек e имплементација на
проект, поддржан од ЕУ и Светска банка, во
соработка со Министерство за здравство, за да се
обезбедат стандарди за палијативна грижа,  која
ќе му биде подостапна на секој пациент на кој му
е потребна на целата територија на државата.



,, - Во периодот од септември 2021 до јануари
2022 моето семејство ја користеше услугата
за домашна посета на болницата Сју Рајдер
во Скопје. 

За нас ова беше многу значајно искуство и
ви пишувам за да ги објаснам поволностите
од оваа грижа за нас, како семејство на
пациент во терминален стадиум на рак.

По четиригодишна борба со
рак на дебелото црево што
метастазираше, во септември
2021 состојбата на мајка ми
драстично почна да се
влошува.

 Таа почна да слабее и да губи
сила, па повеќе не беше
физички можно да ја следат во
болница без
транспортот да биде мачење за
неа.



Дознавме за можноста за домашна
посета од Сју Рајдер и имавме среќа да
соработуваме со д-р Моника
Лукровска, која во следните 4 месеци на
мајка ми ѝ  пружи грижа што ние
немаше да можеме да ја обезбедиме во
домашни услови – на пр. инфузии,
терапија со лекови, совети.



Таа редовно беше достапна за
консултации и надвор од домашните
посети, па и надвор од работното
време, вклучително и во неработни
денови. 

Докторката не само што ѝ  помагаше
на мајка ми, туку ни објаснуваше и
нас, на семејството, што се случува,
како да се однесуваме и што да
очекуваме.



Состојбата на мајка ми се влошуваше, но
бевме решени да ја чуваме во домашни
услови сѐ додека тоа беше можно со
палијативната грижа што ја добивавме од
д-р Лукровска.

 Многу ни значеше да ги поминеме
последните денови од нејзиниот живот
заедно, а и неа тоа ѝ  даваше сила, особено
што јас во тој период имав мало бебе кое
таа го гледаше како расте.



Кога состојбата многу ѝ  се влоши, до
степен да изгуби свест и да ѝ  треба
постојана медицинска нега, што не
можевме да ѝ  ја овозможиме во
домашни услови, ја сместивме во Сју
Рајдер. 

Поради протоколот за Ковид-19, ова
значеше дека повеќе не можевме да ја
посетиме лично. Мајка ми почина 3
недели потоа.



Многу сме благодарни што
палијативната нега од Сју Рајдер ни
овозможи како семејство да поминеме
неколку месеци повеќе заедно, целосно
информирани за текот на болеста и
начините да се ублажат болките.

 Да можеме да го вратиме
времето, повторно без размислување би ја
избрале можноста во терминалната фаза од
болеста, колку што тоа е можно,
лекувањето на
пациентот да се одвива во домашни услови,
со комбинирана поддршка на
медицината и на љубовта од семејството.



Oва е исказ од член на
семејство од пациент кој е

третиран од нашата
Служба за палијативна

грижа во домашни услови.

